ԱՄՓՈՓԱԹԵՐԹ
«Հայաստանի Հանրապետությունում «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2201 10 110 0, 2201 10 190 0, 2201 10 900 0, 2201 90 000 0 ծածկագրերին դասվող ապրանքների՝ Եվրասիական տնտեսական միության շրջանակներում նույնականացման միջոցներով դրոշմավորման կանոնները սահմանելու մասին»  Հայաստանի Հանրապետության կառավարության որոշման նախագծի
	1. ՀՀ էկոնոմիկայի նախարարություն

	22.09.2023թ.

	
	N 01/17682-2023

	Ի պատասխան Ձեր՝ 2023 թվականի սեպտեմբերի 8-ի թիվ 01/3-4/54868-2023 գրության՝ հայտնում ենք, որ ՀՀ էկոնոմիկայի նախարարությունը «Հայաստանի Հանրապետությունում «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2201 10 110 0, 2201 10 190 0, 2201 10 900 0, 2201 90 000 0 ծածկագրերին դասվող ապրանքների՝ Եվրասիական տնտեսական միության շրջանակներում նույնականացման միջոցներով դրոշմավորման կանոնները հաստատելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է ի գիտություն

	2. ՀՀ բարձր տեխնոլոգիական արդյունաբերության նախարարություն
	22.09.2023թ.

	
	N 01/22/8968-2023

	Ի պատասխան Ձեր 2023 թվականի սեպտեմբերի 8-ի թիվ 01/3-4/54868-2023 գրության, տեղեկացնում ենք, որ «Հայաստանի Հանրապետությունում «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2201 10 110 0, 2201 10 190 0, 2201 10 900 0, 2201 90 000 0 ծածկագրերի դասվող ապրանքների՝ Եվրասիական տնտեսական միության շրջանակներում նույնականացման միջոցներով դրոշմավորման կանոնները հաստատելու մասին» ՀՀ կառավարության որոշման նախագծի վերաբերյալ  առաջարկություններ չունենք: 
	Ընդունվել է ի գիտություն

	3. ՀՀ ֆինանսների նախարարություն
	18.10.2023թ.

	
	N 01/2-3/17879-2023

	Նախագծի 2-րդ կետով առաջարկվում է սահմանել, որ ՀՀ հարկային օրենսգրքի 390-րդ հոդվածի 1-ին մասով սահմանված՝ ԱՏԳ ԱԱ 2201 10 110 0, 2201 10 190 0, 2201 10 900 0, 2201 90 000 0 ծածկագրին դասվող ապրանքների՝ հարկային մարմնի կողմից տրամադրված (տրամադրվող) դրոշմապիտակներով դրոշմավորումն իրականացվում է ՀՀ կառավարության 2017 թվականի հուլիսի 6-ի N 773-Ն որոշման համաձայն։ Նույն կետին համապատասխան դրոշմավորված ապրանքները կարող են չդրոշմավորվել հիմնական մոդելի համաձայն։
Վերոգրյալի կապակցությամբ, հայտնում ենք, որ վերոնշյալ ձևակերպման պարագայում ստացվում է այնպես, որ ԱՏԳ ԱԱ 2201 10 110 0, 2201 10 190 0, 2201 10 900 0, 2201 90 000 0 ծածկագրին դասվող ապրանքների մասով ՀՀ հարկային օրենսգրքով և ԵԱՏՄ շրջանակում սահմանված դրոշմավորման երկու համակարգերը շարունակվելու են զուգահեռ գործել: 
Մյուս կողմից, հայտնում ենք, որ ՀՀ կառավարության ս.թ. հոկտեմբերի 5-ի «Հայաստանի Հանրապետությունում «Արտաքին տնտեսական գործունեության ապրանքային անվանացանկ» (ատգ աա) դասակարգչի 2204, 2205, 2206 00, 2207 և 2208 ծածկագրերին դասվող ապրանքների՝ Եվրասիական տնտեսական միության շրջանակներում նույնականացման միջոցներով դրոշմավորման կանոնները հաստատելու մասին» թիվ 1699-Ն որոշման 2-րդ կետով կարգավորվել է նույն հարաբերությունը և սահմանվել է, որ ՀՀ հարկային օրենսգրքի 389-րդ հոդվածի 1-ին մասով սահմանված` ԱՏԳ ԱԱ 2204, 2205, 2206 00, 2207 և 2208 ծածկագրերին դասվող՝ ակցիզային դրոշմանիշերով դրոշմավորման ենթակա ապրանքները ՀՀ հարկային օրենսգրքով սահմանված կարգով` ակցիզային դրոշմանիշերով դրոշմավորված լինելու դեպքում կարող են չդրոշմավորվել հիմնական մոդելի համաձայն։
Հաշվի առնելով վերոգրյալը, հնարավոր տարընկալումներից խուսափելու նպատակով, առաջարկում ենք նախագծի 2-րդ կետը խմբագրել և շարադրել ՀՀ կառավարության ս.թ. հոկտեմբերի 5-ին թիվ 1699-Ն որոշման 2-րդ կետով սահմանված տրամաբանությամբ:
	Ընդունվել է
Նշված կետը խմբագրվել է

	Առաջարկում ենք նաև համակարգի ներդրման հարցը քննարկել ոլորտի ներկայացուցիչների հետ՝ հաշվի առնելով այն հանգամանքը, որ մյուս ապրանքների մասով համակարգի ներդրումը տնտեսավարող սուբյեկտների մոտ առաջացրել է որոշակի դժգոհություններ:
	Ընդունվել է ի գիտություն

	4. ՀՀ արդարադատության նախարարություն
	16.01.2024թ.

	
	N //1752-2024

	«Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2201 10 110 0, 2201 10 190 0, 2201 10 900 0, 2201 90 000 0 ծածկագրերի դասվող ապրանքների՝ Եվրասիական տնտեսական միության շրջանակներում նույնականացման միջոցներով դրոշմավորման կանոնները սահմանելու մասին» Հայաստանի Հանրապետության կառավարության որոշման նախագծի  (այսուհետ՝ Նախագիծ) վերաբերյալ հակտնում ենք հետևյալը՝
1. Նախագծով նախատեսվում է կարգավորել Հայաստանի Հանրապետության հարկային օրենսգրքի (այսուհետ՝ օրենսգիրք) 390-րդ հոդվածի 1-ին մասով սահմանված՝ «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2201 10 110 0, 2201 10 190 0, 2201 10 900 0, 2201 90 000 0 ծածկագրերին դասվող ապրանքների (այսուհետ՝ ջրեր)՝ Եվրասիական տնտեսական հանձնաժողովի խորհրդի կողմից 2021 թվականի մարտի 5-ին հաստատված Եվրասիական տնտեսական միությունում նույնականացման միջոցներով ապրանքների դրոշմավորման համակարգի հիմնական տեխնոլոգիական կազմակերպչական մոդելի (այսուհետ՝ հիմնական մոդել) համաձայն դրոշմավորման հետ կապված հարաբերությունները:
Նախագծին կից ներկայացված հիմնավորման մեջ նշված է, որ դրոշմապիտակներով դրոշմավորման դեպքում դրոշմապիտակի ծախսը հոգում է պետությունը, որը պետական բյուջեի համար տարեկան զգալի ծախս է, իսկ թվային դրոշմավորման դեպքում այդ ծախսը հոգում են տնտեսվարողները։
Նախագծին կից ներկայացված հիմնավորման մեջ նշված է նաև, որ ՀՀ կառավարության 24.08.2023թ. N1437-Լ որոշմամբ հաստատվել է ՀՀ-ում ԱՏԳ ԱԱ  2201 10 110 0, 2201 10 190 0, 2201 10 900 0, 2201 90 000 0 ծածկագրերին դասվող ապրանքների դրոշմավորման փորձնական ծրագիրը, որը նախատեսվում է իրականացնել մինչև 2023 թվականի դեկտեմբերի 1-ը, սակայն Նախագծին կից ներկայացված հիմնավորման մեջ, այդ փորձնական ծրագրի արդյունքների և արդյունավետության մասին որևէ անդրադարձ չի կատարվել:
Ուստի ղեկավարվելով «Նորմատիվ իրավական ակտերի մասին» օրենքի 6-րդ հոդվածի 5-րդ մասի դրույթներով, որոնց համաձայն՝ «Փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը», գտնում ենք, որ Նախագիծն ունի լրացուցիչ հիմնավորման կարիք: 
	Ընդունվել է 

Հիմնավորման մեջ ներառվել է փորձնական ծրագրին վերաբերող տեղեկատվությունը։

	2.  Նախագծի 5-րդ կետի համաձայն՝ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից»:
Հաշվի առնելով այն հանգամանքը, որ Նախագծով տնտեսվարող սուբյեկտների համար սահմանվում են նոր պահանջներ և ղեկավարվելով «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջներով, որոնց համաձայն՝ «Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը», անհրաժեշտ է վերանայել Նախագծի ուժի մեջ մտնելու ժամկետը և նախատեսել Նախագծի ուժի մեջ մտնելու ավելի ուշ ողջամիտ ժամկետ՝ ակտի հասցեատերերին՝ հնարավորություն ընձեռելով իրենց վարքագիծը համապատասխանեցնելու Նախագծով սահմանված պահանջներին:
	Ընդունվել է ի գիտություն

	5. Ֆինանսատնտեսական նախարարական կոմիտեի 16.04.2024թ. նիստ
	

	
	

	Առաջարկվում է ԱՏԳ ԱԱ դասակարգչի 2201 10 110 0, 2201 10 190 0, 2201 10 900 0, 2201 90 000 0 ծածկագրերին դասվող ապրանքների՝ Եվրասիական տնտեսական միության շրջանակներում նույնականացման միջոցներով դրոշմավորման ներդրման ժամկետը սահմանել 2024 թվականի մայիսի 1-ը։  
	Ընդունվել է 

